
Gangakavacham

ગઙ્ગાકવચમ્

વિપ્ર ઉવાચ-
કવચં તે પ્રવક્ષ્યામઃ પાર્વત્યૈ યચ્છિવોઽબ્રવીત ।
યસ્ય સન્ધારણાન્મર્ત્યઃ સાક્ષાદ્વૈશ્રવણો ભવેત્॥ ૧॥
તદ્યથા-
ૐ કૈલાસશિખરે રમ્યે સુખાસીનં સુરાર્ચિતમ્   ।
ગિરિશં ગિરિજા નત્વા સ્તોત્રૈર્વેદાર્થગર્ભિતૈઃ  ॥ ૨॥
પ્રણમ્ય પરયા ભક્ત્યા તતોઽપૃચ્છત્ કૃતાઞ્જલિઃ ।
શ્રીમહાદેવ્યુવાચ-
મહાદેવ સુરાધ્યક્ષ કરુણાસાગર પ્રભો॥
ભવદ્ભિઃ શતસાહસ્રકોટિવારં નિવારિતા ।
મહ્યં કિં  કિં  ન દત્તં તે તદિદાનીં  વદામ્યહમ્॥ ૩॥
ગાણપં શાક્તસૂરં ચ શૈવં વૈષ્ણવમુત્તમમ્ ।
મન્ત્રયન્ત્રાદિજાલં હિ મહ્યં સામાન્યતસ્ત્વયા॥ ૪॥
દત્તં વિશેષતો યદ્યત્તત્સર્વં કથયામિ તે ।
શ્રીરામતારકો મન્ત્રઃ કોદણ્ડસ્યાપિ મે પ્રિયઃ॥ ૫॥
નૃહરેઃ શ્યામરાજો હિ કાલિકાદ્યાઃ પ્રિયંવદ ।
દશવિદ્યા વિશેષેણ ષોડશી મન્ત્રનાયિકા॥ ૬॥
દક્ષિણામૂર્તિસંજ્ઞોઽન્યો   મન્ત્રરાજો ધનાધિપઃ ।
સહસ્રાર્જુનકસ્યાપિ  મન્ત્રા યેઽન્યે હનૂમતઃ॥ ૭॥
કિં  બહૂક્તેન ગિરિશ પ્રેમયન્ત્રિતચેતસા ।
અર્ધાઙ્ગમિતિ  મહ્યન્તે દત્તં કિં  તે વદામ્યહમ્॥ ૮॥
અપિ પૃચ્છામિ કવચં શ્રીગઙ્ગાયા  અનુત્તમમ્ ।

મે મનસ્તદ્વિના શ્રીમન્ ન તુષ્યતિ તતો વદ॥ ૯॥
રહસ્યં રક્ષણકરં સર્વસમ્પત્કરં પરમ્ ।
શ્રીપરમશિવ ઉવાચ-
સત્યં સત્યં વરારોહે સર્વં દત્તં મયા તવ॥ ૧૦॥
પરન્તુ ગિરિજે તુભ્યં કથ્યતે શ‍ૃણુ સામ્પ્રતમ્ ।
કલૌ પાખણ્ડબહુલા નાનાવેશધરા નરાઃ॥ ૧૧॥
જ્ઞાનલબ્ધા હીનકામા વર્ણાશ્રમબહિષ્કૃતાઃ ।
વૈષ્ણવત્વેન વિખ્યાતાઃ શૈવત્વેન વરાનને॥ ૧૨॥
શાક્તત્વેન ચ દેવેશિ સૌરત્વેનેતરે જનાઃ ।
ગાણપત્યેન ગિરિજે શાસ્ત્રજ્ઞાનવિવર્જિતાઃ  ॥ ૧૩॥
ગુરુત્વેન સમાખ્યાતા વિચરિષ્યન્તિ ભૂતલે ।
તે શિષ્યસઙ્ગ્રહં  કર્તુમુધુક્તા યત્ર કુત્રચિત્॥ ૧૪॥
મન્ત્રાધુચ્ચારણે તેષાં નાસ્તિ સામર્થ્યમમ્બિકે ।
તચ્છિષ્યાણાં ચ ગિરિજે તથાપિ જગતીતલે॥ ૧૫॥
પઠન્તિ પાઠયિષ્યન્તિ વિપ્રદ્વેષપરાઃ સદા ।
વિપ્રદ્વેષરતાનાં હિ નરકે પતનં ધ્રુવમ્॥ ૧૬॥
શ‍ૃણુ દેવિ પ્રવક્ષ્યામિ રહસ્યાતિરહસ્યકમ્ ।
ગઙ્ગાયાઃ  કવચં દિવ્યં ગોપનીયં ત્વયા સદા॥ ૧૭॥
ન કસ્યાપિ પ્રવક્તવ્યં વક્તવ્યં સ્વાત્મિકાય તત્ ।
પ્રદર્શયતિ સર્વાઙ્ગ  ભર્તુર્વૈ સ્ત્રીજનો યથા॥ ૧૮॥
તસ્માત્ત્વયા ન વક્તવ્યં કવચં લોકસુન્દરિ ।
ગઙ્ગાયાઃ  કવચસ્યાસ્ય વેદવ્યાસો ઋષિઃ સ્મૃતઃ॥ ૧૯॥
છન્દોઽતિજગતી પ્રોક્તં દેવતા તુ સરિત્સ્મૃતા ।
ધર્માર્થકામમોક્ષેષુ વિનિયોગઃ પ્રકીર્તિતઃ  ॥ ૨૦॥
પ્રણવો મે શિરઃ પાતુ નમઃ પાતુ લલાટકે ।
ભગવતિ મે દૃશૌ પાહિ કર્ણી હ્યમ્બે તતોમ્બિકે ॥ ૨૧॥
અમ્બાલિકે મહામાલિનિ પાહિ નાસાપુટદ્વયે ।
કપોલૌ મે સદા પાહ્યેઓહિ ભગવત્યથ॥ ૨૨॥

મુખં મેં સતતં રક્ષેત્ દ્રવરૂપા શુચિપ્રભા ।
અશેષતીર્થાલવાલે હનુમેવ સદાઽવતુ॥ ૨૩॥
જિહ્વામૂલે ચ જિહ્વાગ્રે હ્રૌં  શ્રી બીજૌ સદાઽવતામ્ ।
શિવજટાધિરૂઢ़એ ચ ગઙ્ગે  ચોષ્ઠદ્વયેઽવતુ॥ ૨૪॥
દન્તપત્રૌ ચ કણ્ઠે ચ પાતુ ગઙ્ગામ્બિકે  દ્વિઠઃ ।
સ્કન્ધૌ મે ૐ નમઃ પાતુ શિવાયૈ કરયોર્મમ॥ ૨૫॥
નારાયણ્યૈ ચ પાર્શ્વૌ મે પાયાત્પાપહરા સદા ।
સ્વાન્તે દશહરાયૈ મે ગઙ્ગાયૈ  ચોદરેઽવતુ॥ ૨૬॥
સ્તનૌ સ્વાહા સદા પાતુ દેવીર્ભિહાવતોષિતા  ॥
ૐ નમો ભગવતિ પાહિ કુક્ષિં   મે સર્વદા સુખમ્॥ ૨૭॥
ઐં બીજં મધ્યદેશે ચ બીજવિદ્યા સદાઽવતુ ।
હિલિઃ પૃષ્ઠં સદા પાતુ પાતુ નાભિં  હિલિર્મમ॥ ૨૮॥
મિલિમિલીતિ પદદ્વન્દ્વં કટિં  સડિક્થનીદ્વયમ્ ।
ગઙ્ગે  માં પાવયેદવ્યાદ્ગુહ્યે જાનુદ્વયે મમ॥ ૨૯॥
જઙ્ઘે  સ્વાહા સદા પાતુ ગિરિનેત્રાક્ષરી સદા ।
સપ્તાર્ણસહિતા વિદ્યા પાદૌ પાતુ નખાક્ષરી॥ ૩૦॥
ૐ હિલિ-હિલિ-મિલિ-મિલિ ગઙ્ગે  દેવિનમોભૃશમ્ ।
મૂર્ધાદિપાદપર્યન્તં પાતુ પઞ્ચદશાક્ષરી॥ ૩૧॥
તારા માયા રમા હાર્દૈ પ્રાચ્યાં રક્ષતુ મે સદા॥
આગ્નેયાં માં ભગવતી પાતુ મે ચક્રસંસ્થિતા॥ ૩૨॥
દક્ષિણે ગાઙ્ગદયિતે  નૈરૃત્યાં વર્મપૂર્વવત્ ।
પ્રતીચ્યામસ્ત્રતો રક્ષેદ્રિપુભારનિકૃન્તની ॥ ૩૩॥
વાગ્ભવં પાતુ વાયવ્યાં માયા રક્ષતુ ચોત્તરે ।
ઈશાન્યાં કમલા રક્ષેત્ કામબીજં નભોઽવતુ॥ ૩૪॥
અધસ્તાત્પવનો રક્ષેત્સર્વત્ર સર્વમન્ત્રરાટ્ ।
મણિકર્ણિભગી   બ્રહ્મા હૃદયં ધ્રુવસંયુતા॥ ૩૫॥

વિષમિન્દુધુકઃ પૂર્વં મન્ત્રશ્રીમણિકર્ણિકા   ।
સર્વત્ર મે સદા પાતુ બાહ્યાભ્યન્તરભેદતઃ॥ ૩૬॥
ઇતિ તે કથિતં દેવિ સારાત્ સારતરં પરમ્ ।
સર્વાર્થસાધનં નામ કવચં પરમાદ્ભુતમ્॥ ૩૬॥
અસ્યાપિ પઠનાત્સદ્યઃ કુબેરોઽપિ ધનેશ્વરઃ ।
ઇન્દ્રાદ્યાઃસકલા દેવા ધારણાત્પઠનાદ્યતઃ॥ ૩૭॥
સર્વસિદ્ધીશ્વરાઃ સન્તઃ સર્વૈશ્વર્યમવાપ્નુયુઃ ।
પુષ્પાઞ્જલ્યષ્ટકં દત્વા મૂલેનૈવ પઠેત્સકૃત્॥ ૩૮॥
સંવત્સરકૃતાયાસ્તુ પૂજાયાઃ ફલમાપ્નયાત ।
પ્રીતિમન્યોન્યતઃ કૃત્વા  કમલા નિશ્ચલા ગૃહે॥ ૩૯॥
વાણીયં નિવસેદ્વક્રે સત્યં સત્યં ન સંશયઃ ।
યો ધારયતિ પુણ્યાત્મા સર્વાર્થસાધનાભિધમ્॥ ૪૦॥
કવચં પરમં પુણ્યં સોઽપિ પુણ્યવતાં વરઃ ।
સર્વૈશ્વર્યયુતો ભૂત્વા ત્રૈલોક્યવિજયી ભવેત્॥ ૪૧॥
પુરુષો દક્ષિણે બાહૌ નારી વામભુજે તથા॥
બહુપુત્રયુતો ભૂયાદ્વન્ધ્યાપિ લભતે સુતમ્॥ ૪૨॥
બ્રહ્માસ્ત્રાદીનિ શસ્ત્રાણિ નૈવ કૃન્તન્તિ  નાશનમ્ ।
ગોપનીયં ગોપનીયં ગોપનીયં પ્રયત્નતઃ॥ ૪૩॥
ઇતિ શ્રીરુદ્રયામલે પાર્વતીશ્વરસમ્બાદે સર્વાર્થસાધનાભિધં
શ્રીગઙ્ગાકવચવં  સમ્પૂર્ણમ્ ।

